
ᐅᑎᕐᕕᐅᔪᑦ ᐊᐱᖅᑯᑎᑦ ᑎᑎᕋᖅᓯᒪᔪᑦ 
 

 
 

ᐊᐱᕆᔪᖅ:  ᔮᓐ ᒥᐄᓐ, ᒪᓕᒐᓕᐅᖅᑎ 

  ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ – ᑎᑭᕋᕐᔪᐊᖅ 

       

ᐊᐱᕆᔭᖓ:  ᒪᓕᒐᓕᐅᖅᑎ ᐃᓕᓴᐱ ᓯᐅᑎᐊᐱᒃ 

  ᒥᓂᔅᑕ ᐃᓄᓕᕆᔨᒃᑯᓐᓄᑦ 
 

ᓈᓴᐅᑖ: 043 – 5(2) 
 

ᐅᓪᓗᖅ:  ᔪᓚᐃ 24, 2019 
 

ᐱᔾᔪᑖ: ᐱᓕᒻᒪᒃᓴᐅᑎᑦ ᐸᕐᓇᐅᑎᓄᑦ ᐱᕐᔪᐊᓄᑦ ᓴᓇᔭᐅᒋᐊᓕᖕᓄᑦ 
 

 

ᐱᒋᐊᕐᓂᖓ: 

ᑐᑭᓯᐅᒪᔭᕆᐊᓖᑦ ᐃᓄᓕᕆᔨᒃᑯᑦ ᒫᓐᓇᐅᔪᖅ ᑲᒪᒋᔭᖃᖏᒻᒪᑕ ᐱᓕᒻᒪᒃᓴᕐᓂᕐᒧᑦ 

ᐸᕐᓇᐅᑎᓂᑦ ᐊᑦᑐᐊᓂᖃᖅᑐᓂᑦ ᐊᖏᔫᑎᓄᑦ ᓴᓇᔭᐅᓂᕐᒧᑦ ᐱᓕᕆᐊᓂᑦ. ᐱᓕᕆᕝᕕᒃ 

ᐱᓕᕆᖃᑎᖃᖅᑐᖅ ᓄᓇᕗᒻᒥ ᓇᒻᒥᓂᖃᖅᑐᓂᒃ ᐃᑲᔫᑎᓄᑦ ᑎᑎᕋᕐᕕᖓᓂᑦ 

ᓄᓇᓕᓐᓂᓪᓗ ᒐᕙᒪᒃᑯᓐᓂᑦ ᐱᔨᑦᓯᕋᖅᑎᒃᑯᓐᓂᑦ ᓂᐅᕕᖃᑦᑕᕐᓂᕐᒧᑦ ᐱᓕᕆᕝᕕᒻᒥᑦ 

ᐱᕙᓪᓕᐊᑎᑦᓯᓂᕐᒥᑦ ᐱᓕᕆᔾᔪᑎᓂᑦ ᐃᑲᔪᕐᓂᕐᒧᑦ ᑖᒃᑯᓇᖓᑦ ᑐᑦᑕᕐᕕᐅᔪᓂᑦ 

ᐱᐅᓂᖅᓴᒃᑯᑦ ᑐᓴᐅᒪᑎᑦᓯᓂᕐᒥᑦ ᐊᑐᓕᖅᑎᑦᓯᓂᕐᒥᓪᓗ ᐱᓕᕆᐊᑦᓴᖏᓐᓂᑦ 

ᐱᓕᒻᒪᒃᓴᕐᑎᑦᓯᓂᕐᒧᑦ ᐊᖏᔫᑎᓄᑦ ᓴᓇᔭᐅᓂᕐᒧᑦ ᐱᓕᕆᐊᓂᑦ. ᐱᑕᖃᖏᓐᓂᖓᓄᑦ 

ᒪᓕᒋᐊᓕᒻᒥᑦ ᐱᓕᕆᕝᕕᒃ ᐊᖏᕐᓂᕐᒧᑦ ᐱᓕᒻᒪᒃᓴᕐᓂᕐᒧᑦ ᐸᕐᓇᐅᑎᓂᑦ 

ᐱᓕᕆᔾᔪᑎᓐᓄᓪᓗ ᐃᑲᔪᕐᓂᕐᒧᑦ ᓴᖅᑭᑎᑦᓯᓂᕐᒧᑦ ᐱᓕᒻᒪᒃᓴᕐᓂᕐᒧᑦ ᐸᕐᓇᐅᑎᓄᑦ 

ᐱᕙᓪᓕᐊᑎᑕᐅᖏᓐᓇᖅᑐᑦ, ᑭᐅᔾᔪᑏᑦ ᐊᑖᓃᑦᑐᑦ ᐊᑦᑐᐊᓂᖃᖅᑐᑦ ᑕᒪᓐᓇ 

ᓄᑖᖑᓂᖓᓄᑦ, ᐱᕙᓪᓕᐊᓂᖓᓄᓪᓗ, ᐱᓕᕆᐊᖃᕐᓂᕐᒧᑦ ᐱᓕᕆᕝᕕᒻᒥᑦ. 

 



   

ᐊᐱᖅᑯᑦ:  

1. ᑮᓇᐅᔭᓕᕆᓐᓇᖅ ᐊᕐᕌᒍᓄᑦ 2016-17, 2017-18, ᐊᒻᒪ 2018-19, ᓇᓕᐊᒃ 

ᐱᕐᔪᐊᖑᓪᓗᑎᒃ ᓴᓇᔭᐅᒋᐊᓕᑦ ᐊᑭᖃᖅᑎᒋᕙᑦ $1 ᒥᓕᐊᖏᓐᓂᒃ ᐱᓕᒻᒪᒃᓴᕈᑎᓄᑦ 

ᐸᕐᓇᐅᑎᓂᒃ ᐋᖅᑭᒃᑕᐅᔪᓂᒃ ᐊᒻᒪ ᐱᐊᓂᒃᑕᐅᔪᑦ ᐃᑲᔪᖅᑕᐅᓪᓗᑎᒃ ᐃᓄᓕᕆᔨᒃᑯᓐᓄᑦ, 

ᒪᓕᒃᑕᐅᒋᐊᓕᒃ ᒪᓕᒃᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᑦ ᓂᐅᕕᕈᑎᒋᕙᒃᑕᖏᓐᓄᑦ?  

ᑭᐅᔾᔪᑎ:  

 2016-2017: ᐱᑕᖃᖏᑦᑐᖅ ᐱᓕᒻᒪᒃᓴᕐᓂᕐᒧᑦ ᐸᕐᓇᒃᑕᐅᔪᖃᖅᓯᒪᙱᑦᑐᖅ 

 2017-2018: ᐱᑕᖃᖏᑦᑐᖅ ᐱᓕᒻᒪᒃᓴᕐᓂᕐᒧᑦ ᐸᕐᓇᒃᑕᐅᔪᖃᖅᓯᒪᙱᑦᑐᖅ. 

ᐱᓕᒻᒪᒃᓴᕐᓂᕐᒧᑦ ᐸᕐᓇᒃᑕᐅᔪᖃᖅᓯᒪᙱᑎᓪᓗᒍ ᑕᒪᑐᒪᓂ ᑮᓇᐅᔭᓕᕆᓐᓇᖅ 

ᐊᕐᕌᒍᒥ, ᐃᒪᕐᒥᐅᑕᓕᕆᔨᒃᑯᓐᓄᑦ ᐱᓕᕆᐊᖅ ᐅᖃᓪᓚᖃᑎᖃᓚᐅᖅᐳᖅ 

ᐃᓄᓕᕆᔨᒃᑯᓐᓂ ᐃᖃᓗᖕᓂ ᐃᓕᓐᓂᐊᖅᐸᓪᓕᐊᓪᓗᓂ 

ᐃᖅᑲᓇᐃᔮᖅᑖᕋᓱᐊᖅᑎᑦᑎᔨᒧᑦ ᐃᓄᖕᓄᑦ ᐱᓕᒻᒪᒃᓴᖅᑕᐅᒋᐊᓕᖕᓄᑦ.  

 2018-2019: ᐊᑕᐅᓯᕐᒥ ᐱᓕᒻᒪᒃᓴᕐᓂᕐᒧᑦ ᐸᕐᓇᐅᑎᒥᒃ ᒫᓐᓇ 

ᐱᓕᕆᐊᖑᕙᓪᓕᐊᕗᖅ. ᕿᑭᖅᑕᓂ ᑎᒍᔭᐅᓯᒪᕝᕕᖕᒥ ᐃᑲᔪᖅᑕᐅᕕᖕᒧᑦ ᐱᓕᕆᐊᖅ 

ᑐᓴᕋᓱᒃᐸᓪᓕᐊᕗᑦ ᐃᓄᓕᕆᔨᒃᑯᑦ ᓴᖅᑭᑦᑎᔪᒪᓪᓗᑎᒃ ᐱᓕᒻᒪᒃᓴᕐᓂᕐᒧᑦ 

ᐸᕐᓇᐅᑎᓂᒃ.  

ᐊᐱᖅᑯᑎ: 

2. ᐊᖏᔫᑎᓄᑦ ᓴᓇᔭᐅᒋᐊᓕᓐᓄᑦ ᐱᓕᕆᐊᑦ ᓇᓗᓇᐃᖅᓯᒪᔪᑦ ᑭᒡᒍᓯᖅ ᐊᐱᖅᑯᑎ 1-ᒧᑦ, 

ᑭᓇ ᑳᓐᑐᓛᒃᑎᒋᔭᐅᓚᐅᖅᐸ? 

ᑭᐅᔾᔪᑎ:  

 2016-2017: ᐊᑑᑎᖃᙱᑦᑐᖅ 

 2017-2018: Tower Arctic Ltd. 

 2018-2019: Pilitak Enterprises Ltd. ᓴᓇᔭᐅᓂᖓ 

ᐊᐱᖅᑯᑎ: 

3. ᑕᒪᕐᒥᒃ ᐱᓕᒻᒪᒃᓴᕐᓂᕐᒧᑦ ᐸᕐᓇᒃᑕᐅᔪᑦ ᓇᓗᓇᐃᖅᓯᒪᔪᑦ ᑭᒡᒍᓯᖅ ᐊᐱᖅᑯᑎ 1−ᒧᑦ, 

ᑭᓲᓚᐅᖅᐸᑦ ᑐᕌᒐᕆᔭᐅᔪᑦ ᐱᓕᒻᒪᒃᓴᕐᓂᕐᒧᑦ ᑐᕌᖅᑕᐅᔪᒪᔪᑦ ᑕᒪᐃᓐᓂᒃ, 

ᐃᓚᒋᔭᐅᓪᓗᑎᒃ ᑕᐃᒃᑯᐊ ᐊᒃᑐᐊᓂᓖᑦ ᐃᓕᓐᓂᐊᖅᑎᓄᑦ ᐊᓯᖏᓐᓄᓪᓗ 

ᐃᖅᑲᓇᐃᔮᒃᓴᓄᑦ?  

ᑭᐅᔾᔪᑎ:  

 2016-2017: ᐊᑑᑎᖃᙱᑦᑐᖅ 

 2017-2018: ᐱᓕᒻᒪᒃᓴᕐᓂᕐᒧᑦ ᐸᕐᓇᐅᑎᓕᐅᖅᑐᖃᓚᐅᙱᑎᓪᓗᒍ, 

ᐱᓕᒻᒪᒃᓴᕐᓂᕐᒧᑦ ᑐᕌᒐᕆᔭᐅᔪᓂᒃ ᐋᖅᑭᒃᓯᔪᖃᓚᐅᙱᑦᑐᖅ. 



   

 2018-2019: ᐱᓕᒻᒪᒃᓴᕐᓂᕐᒧᑦ ᒫᓐᓇ ᐸᕐᓇᐅᑎᓕᐅᖅᐸᓪᓕᐊᑎᓪᓗᒋᑦ, 

ᐱᓕᒻᒪᒃᓴᕐᓂᕐᒧᑦ ᑐᕌᒐᑦ ᐋᖅᑭᒃᑕᐅᓯᒪᐃᓐᓇᖅᐳᑦ.   

 

ᐊᐱᖅᑯᑎ: 

4. ᑕᒪᐃᓐᓄᑦ ᐱᓕᒻᒪᒃᓴᕐᓂᕐᒧᑦ ᐸᕐᓇᐅᑎᓄᑦ ᓇᓗᓇᐃᖅᓯᒪᔪᑦ ᑭᒡᒍᓯᖅ ᐊᐱᖅᑯᑎᒧᑦ 1, 

ᐱᓕᒻᒪᒃᓴᕐᓂᕐᒧᑦ ᑐᕌᒐᑦ ᓈᒻᒪᒋᔭᐅᓚᐅᖅᐸᑦ ᑳᓐᑐᓛᒃᑎᓄᑦ? 

ᑭᐅᔾᔪᑎ:  

 2016-2017: ᐊᑑᑎᖃᙱᑦᑐᖅ  

 2017-2018: ᐊᑑᑎᖃᙱᑦᑐᖅ  

 2018-2019: ᐱᓕᒻᒪᒃᓴᕐᓂᖅ ᒫᓐᓇ ᐋᖅᑭᒃᑕᐅᕙᓪᓕᐊᑎᓪᓗᒍ, ᐱᓕᒻᒪᒃᓴᕐᓂᕐᒧᑦ 

ᑐᕌᒐᕆᔭᐅᔪᑦ ᓱᓕ ᓈᒻᒪᒋᔭᐅᕌᓂᒃᓯᒪᙱᑦᑐᑦ. 

ᐊᐱᖅᑯᑎ: 

5. ᐱᓕᒻᒪᒃᓴᕐᓂᕐᒧᑦ ᐸᕐᓇᐅᑎᑦ ᐋᖅᑭᒃᑕᐅᓯᒪᔪᑦ ᐱᓕᕆᖃᑎᒋᔭᐅᓪᓗᑎᒃ ᐃᓄᓕᕆᔨᒃᑯᑦ, 

ᖃᓄᕐᓕ ᑳᓐᑐᓛᒃᑎᑦᑎᔨᑦ ᐊᑐᐃᓐᓇᕈᖅᑎᑦᑎᔪᑦ ᐱᓕᕆᔾᔪᑎᓄᑦ ᐅᓂᒃᑳᓂᒃ 

ᐊᒻᒪ/ᐅᕝᕙᓗᓃᑦ ᓄᑖᙳᕆᐊᖅᓯᒪᔪᓂᒃ ᐱᓕᕆᕝᕕᖕᒧᑦ?  

ᑭᐅᔾᔪᑎ:   

ᖃᐅᔨᓴᖅᐸᓪᓕᐊᓂᖅ ᐱᓕᒻᒪᒃᓴᕐᓂᕐᒧᑦ ᐸᕐᓇᐅᑎᑦ ᑲᒪᒋᔭᐅᓲᖑᕗᑦ ᓄᓇᕗᒻᒥ 

ᓇᖕᒥᓂᖃᖅᑐᓂᒃ ᐃᑲᔫᑎ ᑎᑎᕋᕐᕕᖓᓐᓂ.  

ᐊᐱᖅᑯᑎ: 

6. ᑭᓱᑦ ᖃᐅᔨᓴᖅᐸᓪᓕᐊᔾᔪᓯᕐᓄᑦ ᒪᓕᒐᕆᔭᐅᕙᑦ ᐱᔾᔪᑎᓖᑦ ᖁᓛᓂ ᓇᓗᓇᐃᖅᓯᒪᔪᓄᑦ 

ᐱᓕᒻᒪᒃᓴᕐᓂᕐᒧᑦ ᐸᕐᓇᐅᑎᑦ ᐱᔾᔪᑎᒋᓪᓗᒋᑦ ᑭᒃᑯᓐᓂ ᖃᐅᔨᓴᖅᑕᐅᕙᓪᓕᐊᓂᐊᕐᒪᖔᑕ, 

ᖃᖓ, ᓇᓂ, ᐊᒻᒪ ᖃᓄᖅ?   

ᑭᐅᔾᔪᑎ:  

ᖃᐅᔨᓴᖅᐸᓪᓕᐊᓂᖅ ᐱᓕᒻᒪᒃᓴᕐᓂᕐᒧᑦ ᐸᕐᓇᐅᑎᑦ ᑲᒪᒋᔭᐅᓲᖑᕗᑦ ᓄᓇᕗᒻᒥ 

ᓇᖕᒥᓂᖃᖅᑐᓂᒃ ᐃᑲᔫᑎ ᑎᑎᕋᕐᕕᖓᓐᓂ.  

ᐊᐱᖅᑯᑎ: 

7. ᑭᓱᑦ ᓈᒻᒪᙱᓪᓕᐅᕈᑎᑦ ᐊᒻᒪ/ᐅᕝᕙᓘᓐᓃᑦ ᐊᑲᐅᙱᓪᓕᐅᕈᑎᑦ ᓴᖅᑭᓲᖑᕙᑦ 

ᑳᓐᑐᓛᒃᑎᑦᑎᔨᓄᑦ ᐱᕙᒌᔭᖅᐸᙱᑦᑐᓄᑦ ᐱᓕᒻᒪᒃᓴᕐᓂᕐᒧᑦ ᐸᕐᓇᐅᑎᒧᑦ ᐅᕝᕙᓘᓐᓃᑦ 

ᑐᕌᒐᕆᔭᐅᔪᓄᑦ ᓈᒻᒪᓲᖑᙱᑦᑐᑦ ᓇᓗᓇᐃᖅᓯᒪᔪᓂᒃ ᐱᓕᒻᒪᒃᓴᕐᓂᕐᒧᑦ ᐸᕐᓇᐅᑎᒥᒃ? 



   

ᑭᐅᔾᔪᑎ:  

ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᑎᑎᕋᕐᕕᖓᑦ ᐋᖅᑭᒃᓯᓲᖑᕗᑦ ᓈᒻᒪᙱᓪᓕᐅᕈᑎᓂᒃ 

ᐅᕝᕙᓘᓐᓃᑦ ᐊᑲᐅᙱᓪᓕᐅᕈᑎᓂᒃ ᓴᖅᑭᑦᑐᓂᒃ ᑳᓐᑐᓛᒃᑎᑦᑎᔨᓄᑦ ᑐᕌᒐᕆᔭᐅᔪᓄᑦ 

ᓇᓗᓇᐃᖅᓯᒪᔪᓄᑦ ᐱᓕᒻᒪᒃᓴᕐᓂᕐᒧᑦ ᐸᕐᓇᐅᑎᒧᑦ ᒪᓕᙱᑦᑐᓄᑦ.  


